
1. 2. Kap.
St. Paulus 1 girje






30 Mutto su boft di Kristus Jesus sist læppet, gutte Ibmelest migjidi šaddam læ visesvuottan, ja vanhurskesvuottan, ja bassevuottan, ja lonastussan,

31 vai, nuftgo čallujuvvum læ: gutte ramadalla, son hærrast ramadallus.



2. Kapittal.




1 Ja mon, veljačidam! go din lusa bottim, de goargadlaš saniguim daihe visesvuođain im boattam, Ibmel duođaštusa digjidi sarnedet;

2 dastgo im lokkam ječčam maidegen diettet din gaskast, æreb go Jesus Kristus, ja su russinavllijuvvum.

3 Ja din lut hægjovuođain mon legjim, ja baloin ja ædnag doargestemin;

4 ja muo sadne ja muo sardne i læm olmušlaš visesvuođa sarnotadde saniguim, mutto vuoiŋa ja famo duođaštusa sist,

5 amas din osskodek olmušlaš visesvuođa ala vuđđuduvvut, mutto Ibmel famo ala.

6 Visesvuođa mi galle olles olbmuidi sarnedæp, baic æp dam mailme visesvuođa, æpge dam mailme oaivvamuǯai visesvuođa, mi duššamen læ;

7 mutto Ibmel visesvuođa mi sarnedæp, dam čieǥos, mi čikkujuvvum læi, ja maid Ibmel auddal asatam læi, mailme algo auddal, min hærvasvuottamek varas;

8 maid i oftage dam mailme oaivvamuǯain diettam; dastgo jos legje diettam, de æi russinavllim si læm hærvasvuođa hærra.

